
ЦIИЙИ
ДУЬНЬЯ1928-йисалай акъатзава

И мукьва чи бажарагълу жегьил пагьливан 
Жабраил Гьажиев азаддиз кьуршахар кьунай 
нубатдин сеферда тафаватлу хьана. РФ-дин 
Уфа шегьерда кьиле фейи дуьньядин чемпио-
натдин финалда вичихъ галаз бягьсиниз акъа-
тай иранви Эрфан Элагьидиз (70 кг.) анжах са 
балл кумукьуникди ада гимишдин медаль къа-
занмишна. И чIехи агалкьун чна пагьливандиз 
вичиз, адан сифте тренер хьайи бубадиз, багъ-
рийризни вири районэгьлийриз, гьакI Азер-
байжан Республикадиз (дуьньядин дережадин 
пагьливан яз ам гьанай машгьур я) рикIин сид-
кьидай мубаракзава! Чи мурад Жабраилакай 
олимпиададин чемпион хьун я, Амин!!

МУШТУЛУХ!

РАЙАДМИНИСТРАЦИЯДА СОВЕЩАНИЕ

МИЛЛИ ПРОЕКТАР – УЬМУЬРДИЗ!

РФ-дин КЬИЛИН 
ЯРЖАРИКАЙ САД

ТIУГЪВАЛДИН ВИЛИК 
ПАД КЬАЗВА

АХЦЕГЬАР – ДАГЪУСТАНДИН ГЕВГЬЕР

ШКОЛАДИН ЭЦИГУНРАЛ КЬИЛ ЧIУГУНА

Зумрият ДАВУДОВА

Ахцегьриз «Ачух цавун 
кIаник квай музей» гьа-
вайда лугьузвач. Дугъ-

риданни, фикир гайила, ина гьар 
са камуна чи къадим тарихдихъни 
культурадихъ галаз алакъалу има-
ратар ава. Месела, лезги халкьдин 

эпосдин игит Шарвилидихъни 
Ахцегьрин машгьур къелейрихъ 
галаз алакъалу КIелез хивел, чав 
агакьнавай малуматрай, ахцегьвий-
рин «Къванцин хвех» тIвар алай 
къеле алай. Гуьгъуьнай, чи эрадин 
6-асирда, персерин Ануширван 
шагьдин кьушунрин кьил Шагь-
баниди анал вичин тIвар алай зурба 
къеле эцигна. Адан мягькем цларин 
амукьаяр къени малум я. Ахцегь-
рин кьетIен лишандиз элкъвенвай 
Жуьмя мискIиндикай, Ахцегьрин 
кудай дарман ятарин гьамамрикай, 
урусрин 1-Николаян девирдин 
машгьур къеледикай ва тамашуниз 
лайихлу пара маса чкайрикайни 
имаратрикай кьилди рахун кутугна-
ва. Кьакьан, гуьзел дагъларин юкьва 
кьве вацI сад-садак какахьзавай 

надир чкада агъзур йисар идалай 
вилик бинеламиш хьанвай Ахцегь 
шегьер гьеле мус арадал атанатIа 
садавайни лугьуз жезвач. Са кар 
якъин я, Ахцегьар Дербентдилай-
ни къадимлуди, куьгьнеди тирдан 
гьакъиндай гьар са девирда адал 
алаз хьайи тIварари шагьидвалзава: 
ТIури, Алпан (Самур вацIузни са 

чIавуз «Алпан» лугьузвай, Кен-
душкен, Ахцагь, Ахцегьар, Ахты. 
Гьайиф хьи, ихьтин чкада гьеле 
садрани археологиядин раскопкаяр 
авунвач. Гележегда Ахцегьар  тури-
стрин меркездиз элкъведайдахъ чун 
инанмиш я.

Ахцегьрин   тарихдихъ  галаз  
чун 1937-йисуз ахъайнавай Ах-
цегьрин край чирдай музейдилай 
эгечIна таниш хьун кутугнава, вучиз 
лагьайтIа ана чи милли тарихдизни 
культурадиз ва географиядиз талукь 
12 агъзуралай гзаф экспонатар ава. 
Музейдин сад лагьай мертебада 
чи райондин сергьятра аваз хьайи 
гьайванар, дегь заманадин инсанрин 
зегьметдин алатар, куьгьне пулар, 
жуьреба-жуьре яракьар, гъилин 
кхьинрин кIватIалар ва маса шейэр 

къалурнава. Кьвед лагьай мерте-
бада Ахцегь райондин машгьур 
агьалийрин, гьакI агалкьунар авай 
спортсменрин шикиларни хсуси 
шейэр, милли парталрин чешнеяр 
ва жуьреба-жуьре маса экспонатар 
аквада. 

1848-йисуз Ахцегьрин къеле 
имам Шамилан кьушунриз чпин 

терефдал алай ахцегьвийрихъ га-
лаз санал къачуз кIан хьана, амма 
абурулай и кар алакьнач. Советрин 
девирда ам гьар жуьредин игьти-
яжриз ишлемишзавай. Ахцегь-
рин тамашуниз лайихлу машгьур 
чкайрин арада гьакI Бельгиядин ва 
Италиядин инженерар тир Джиорса 
ва Дибернардиди 1915-йисуз эцигай 
машгьур муьгъни ава. 1936-йисуз 
чкадин кIел тавур инженер Идрис 
Юнусова эцигнавай муьгъни (адаз 
«УстIа Идрисан муьгъ» лугьузва) 
архитектурадин памятникрин жер-
гедик акатзава. Чиниз атай арабрин 
кьушундин регьбер Абу-Муслим 
аль Масляма  эцигнавай мискIиндин 
яшар 1300 йисалай гзаф я. Исятда 
ана ремонтдин кIвалахар кьиле 
физва. 

Гьар йисан 22-август-
диз чи уьлкведа РФ-
дин Государстводин 

пайдахдин Югъ къейдзава. 
Ам Россиядин Федерациядин 
Президентди 1994-йисан 20-ав-
густдиз акъудай «РФ-дин Госу-
дарстводин пайдахдин Йикъан 
гьакъиндай» 1714-нумрадин 
Указдин бинедаллаз тайинар-
нава.  1991-йисан 22-августдиз 
Москвада Лацу кIвалин винел 
сифте яз пуд рангуникай ибарат 
тир Россиядин пайдах офици-
альный къайдада хкажна. 

Къе Россиядин пайдах – «государстводин триколор» – РФ-дин 
гербдихъ ва гимндихъ галаз санал уьлкведин кьилин яржарик акатза-
ва. Чи уьлкведин пайдах лацу, вили ва яру рангарикай ибарат я. Адан 
гьар са рангунихъ вичин мана-метлеб ава. ИкI, лацу рангуни – азад-
вал, вилида – Россиядиз куьмекзавай Богородица, яруда – уьлкведин 
къудратлувал лишанламишзава. 

Чи уьлкведа Государстводин пайдахдин Югъ ял ядайди туштIани, 
22-августдиз РФ-да сувариз талукь хейлин серенжемар  кьиле тух-
вана. Триколор сифте яз арадал гъайиди 1-Петр яз гьисабзава. Гьеле 
1705-йисан 31-январдиз ада уьлкведин лацу, вили ва яру рангунин 
пайдахдин гьакъиндай Указ акъудна ва ам алишверишдин вири гимий-
рал хкажунин буйругъ гана. Амма чи уьлкведин пайдахдиз 1896-йисуз 
официальный статус гана.

  Даш АЛИЕВ

 24-августдиз райадмини-
страциядин активдин нубатдин 
совещание вичи Ахцегь муни-
ципалитетдин кьилин везифаяр 
вахтуналди тамамарзавай Вадим 
Агъасиеван регьбервилик кваз 
кьиле фена. Йикъан месэлаяр 
раиж авурдалай кьулухъ налогар 
кIватIунин гьакъиндай ада гаф 
райадминистрациядин экономи-
кадин отделдин начальникдин 
везифаяр вахтуналди тамамар-
завайди тир Рафик Эфендиеваз 
гана.  

- Районда налогар кIватIунай 
вацран тапшуругъар эменнидай 
83,4 % ва чилин налогдай 80 
процентдин кьилиз акъуднава, на-
логринбур тушир гьакъи – 39,6%. 
Районэгьлийрин кIвачихъ транс-
портдин (эхиримжи гьафтеда 200 
агъзур манат вахканва), чилин 
налогрин ва страховой взносрин 
гьакъиндай кIватI хьанвай буржар 
яваш-яваш вахкузва.

Ахпа Вадим Агъасиева залда-
вайбурун дикъет республикада ва 
районда коронавирусдин азардин 
вилик пад кьунин гьакъиндай 
авай гьаларал желбна. 

- 24-августдин делилралди, 

Дагъустанда коронавирусдик 
вири 46  466 кас азарлу хьанва, 
адакай эхиримжи суткада – 190 
кас. 2707 кас больницайрин «яру 
зонада» сагъарзава. Вири санлай 
2120 кас кьенва (вири азарлуй-
рин 4,56%), адакай эхиримжи 
суткада – 13 кас. И завалдин ви-
лик пад анжах рапар ягъуналди 
хуьз жеридал шак алач. Къенин 
йикъалди районда 3568 касдиз 
(районэгьлийрин 26,7%) рапар 
янва. Абур асул гьисабдай муал-
лимарни идарайрин къуллугъчияр 
я. Гила амай жемятдихъ галаз 
кIвалахна кIанда. Исятда Ахцегь 
ЦРБ са ва кьве паюнин вакцина-
далди таъмин я. 1-сентябрдалди 
образованидин идарайрин коллек-
тиври 100 % вакцинация авунин 
чарасузвал ава,- къейдна Вадим 
Агъасиева.

Вичин нубатда РУО-дин на-
чальникдин заместитель Сей-
фуллагь Назарова образованидин 
идараяр кIелунин цIийи йисаз 
гьазур хьанвайдан ва дагълух 
школаяр хъуьтIуьз кудайдал таъ-
минарзавайдан гьакъиндай ма-
лумат авуна. Эхирдай алатай 
совещанидал гайи тапшуругъар 
тамамарзавай гьал ахтармишна.   

И мукьва «Ахцегь район» МР-дин кьилин везифаяр 
вахтуналди тамамарзавай Вадим Агъасиева «Ахцегь 
район» МР-дин кьилин заместитель Гьажи-Омар Ра-
мазановни галаз Луткунрин хуьре цIийиз эцигзавай ва 
виче 400 аялдивай кIелиз жедай школадал кьил чIугуна. 
Къейдин, и хуьре школа «Демография» милли проект 
уьмуьрдиз кечирмишунин сергьятра аваз эцигзава. 
Адан генеральный подрядчик 4-нумрадин ГВСУ я. 
Амма субподряддин бинедаллаз эцигунринни мон-
таждин кIвалахар «Капитал» ОАО-ди кьиле тухузва. 

Чкадал фейи официальный ксар классриз, актовый 
ва спортдин залриз, столовыйдизни библиотекадиз, тех-
никадин дараматриз ва кьезил атлетикадин стадиондиз 
килигна. И чIавуз подряддин тешкилатдин векилри 

мугьманриз и эцигунрал къав туькIуьрунин ва обли-
цовкадин кIвалахар эхирдиз атанвайди лагьана. Алай 
вахтунда ина амай куьлуь-шуьлуь кIвалахар тамамар-
зава. ЦIийи школадиз гьакI инженервилин коммуника-
циярни гъизва. Луткунрин хуьруьн цIийи школа алай 
йисан октябрдиз ишлемишиз вахкун планламишнава. 

Образованидин цIийи идарадин дараматдиз 
килигзавайла, В.Агъасиева къейд авурвал, эцигунин 
кIвалахар кьакьан ери аваз кьиле тухун иллаки важиблу 
я. ГьикI лагьайтIа, ида и школадин гележегдин учени-
крин хатасузвал таъминардай мумкинвал гуда. Ада 
инал гьакIни малумарайвал, школадин цIийи дарамат 
селлерикай хуьн патал генподрядчикдиз селдикай хуь-
дай къанал эцигунин гекъигнавай проект ракъурнава.

ГОСДУМАДИЗ ДЕПУТАТАРВИЛЕ 
КАНДИДАТАР ТАЙИНАРНАВА

БАЖАРАГЪЛУ ИНЖЕНЕР-
КОНСТРУКТОР РИКIЕЛ ХКАНА

УЬМУЬРДИЗ 
КУЬЧУЬРМИШЗАВА

Алай йисан сифте паюна Дагъу-
станда юридический лицойриз 
3 миллиард манатдилай гзаф 

кредитар ганва. Алатай йисан талукь 
тир девирдив гекъигайла, им саки 15 
процентдин гзаф я. Кредитрин чIехи пай 
(81,8 %) гъвечIи ва юкьван бизнесдин кар-
ханайриз  ахъайнава. Эцигунрал машгъул 
тир карханайриз ганвай кредитар кьве 
сефердилайни гзаф хкаж хьанва. Юзуриз 

тежедай эменнидин, киридин ва гьар жуьре къуллугъар авунин месэлайрал 
машгъул тир тешкилатриз шазандалай 3,5 сеферда артух кредитар ганва. 

Алай вахтунда банкари кредитар гунин рекьяй кIвалах активламишна-
ва. Ида карханайриз элкъведай пулдин такьатар, инвестицийрин барадай 
кIвалах вилик тухудай мумкинвал гузва. 

Рашид МУРСАЛОВ

Малум тирвал, 2000-йи-
сан 12-августдиз Ба-
ренцево гьуьле чи уь-

лкведин «Курск» тIвар алай цин 
кIаникай фидай атомный луьткве 
батмиш хьана. И мусибатдин вакъ-
иадик ана авай 118 касни телеф 
хьана. Абурукай сад Хуьруьгрин 
хуьруьн агьали, а чIавуз Каспийск-
дин «Дагдизель» заводдин кон-
структорвилин бюродин начальник 
Мамед Гьажиев тир. Мусибатдин 
а дуьшуьшдилай инихъ 21 йис 
тамам хьанвай и йикъара Каспийск 
шегьердин мэр Борис Ганцован 
тапшуругъдалди шегьердин регь-
бердин заместитель Арсен Велиева 
вичихъ галаз санал кIвалахзавай 
бязи ксарни галаз М.Гьажиеван 
хендеда Сафинат Гьажиевадал кьил 
чIугуна.

Вичин патав мугьманар атун 
Сафинат Гьажиева патал гуьзлемиш 
тавур хьтин кар хьана. Сафинатан 
хизанди абур хушвилелди кьабулна. 
ТIуьн-хъун алай суфрадихъ ацукь-
на, ада мугьманриз рагьметлу вичин 
уьмуьрдин юлдашдикай суьгьбе-
тарна. Пара кIани уьмуьрдин юл-
даш, хизандин кьил бедбахтвилин 
дуьшуьшдик игитвилелди телеф 
хьайидалай инихъ 20 йисалайни 
гзаф вахт алатнаватIани, Сафинат 
Абдулмежидовнади са гужуналди 
шел хуьзвай. Къад йисалайни гзаф 
вахт идалай вилик хьайи крар, накь 
хьайибур хьиз, адан рикIел аламай. 

Адан гафаралди, Мамедаз аял 
чIавалай летчик жез кIанзавай. 
Амма, вичин бубадин теклифдал-
ди, ада инженервилин пеше хкяна. 
М.Гьажиева агалкьунралди Харь-
ковдин авиациядин институт куь-
тягьна ва Каспийскдин «Дагдизель» 
заводда торпедаяр туькIуьрдай 
пешекар яз кIвалахиз эгечIна. Ина 
конструкторвилин бюродин от-
делдин начальникдин къуллугъдал 
кьван хкаж хьайи ада вичи арадал 

гъизвай шейэр женгинин гимийрал 
ва цин кIаникай фидай луьтквейрал 
ахтармишзавай. Вичин вахтунда 
М.Гьажиев дуьньядин гзаф уь-
лквейра хьана. 

– Зи рагьметлу уьмуьрдин 
юлдаш мукьвал-мукьвал команди-
ровкайриз фидай, идалайни гъейри, 
ам суткадин чIехи паюна кIвалахал 
жедай, – рикIел хкизва Сафинат 
Абдулмежидовнади. Гьайиф хьи, 
ихьтин са командировка Мамед Гьа-
жиев патал эхиримжиди хьана. Цин 
кIаникай фидай луьткве авариядик 
акатайла, ам инин 9-отсекда авай. 
Адахъ къутармиш жедай мумкин-
вал саки авачир.

– Телевизордай виче зи уьмуьр-
дин юлдашни авай цин кIаникай 
фидай луьткве накьвадал ацукьнава 
лагьай малумат гайи вахт зи рикIел 
къе хьиз алама. Идакди еке къалабу-
лух акатай за и кардикай аялризни 
лагьана ва месэладин гьакъикъат 
гьихьтинди ятIа чирун патал «Даг-
дизель» заводдин директордин 
патав зверна. Адани заз «Курск» 
луьткве мусибатдик акатнавайди 

ва Мамедни гьана 9-отсекда авайди 
тестикьарна. Лап эхиримжи легь-
зейралди за Мамед сагъ амукьда 
лагьана фикирзавай, – къейдзава 
С.Гьажиевади. 

Буба бедбахтвилин дуьшуьш-
дик акатна телеф хьайи чIавуз 
Гьажиеврин хизанда 13 ва 14 йисан 
яшара авай кьве бала – гуьзел рушар 
авай. Уьмуьрдин муракаб гьалара 
гьатуникди абур фад чIехи хьана. 
Къе Сафинат Абдулмежидовна еке 
ва гьуьрметлу хизанда яшамиш 
жезва. Адаз вичин уьмуьрдин макь-
сад гъвечIи кьве хтулдай аквазва. 
Бадеди хиве кьазвайвал, абуру адаз 
яшамиш хьун патал къуват гузва. 
С.Гьажиевади гьакI мукьва ксарин 
ва дустарин патайни куьмек ва те-
реф хуьн гьиссзава. 

Сафинатахъ галаз гуьруьшмиш 
хьайи вахтунда Арсен Велиева 
Хуьруьгрин хуьруьн школадиз 
Мамед Гьажиеван тIвар гун ку-
тугнавайди ва и кардиз талукь тир 
серенжемар кьабулун чарасуз тирди 
лагьана. Къейдин, Мамед Гьажи-
еваз вичин хайи хуьре памятник 
эцигнава. Мугьманрихъ галаз санал 
С.Гьажиевадин патав атай шегьер-
дин 29-нумрадин аялрин бахчадин 
заведующий Г.Жамаловади инал 
алай вирибурун патай кIвалин иеси-
дихъ сабурлувал ва вири хъсан крар 
хьун вичин мурад тирди лагьана. 
Инал ихьтин са карни рикIел хкун 
кутугнава: гьеле 2001-йисан 13-ян-
вардиз РФ-дин гьуьлерин дяведин 
къуватрин а чIаван главнокоманду-
ющий В.Куроедова вич ватандин 
тапшуругъ тамамардайла игитви-
лелди телеф хьайи М.Гьажиеваз 
кьейидалай кьулухъ Жуьрэтлуви-
лин орден ганвайди малумарнай. 
«Игитар са чIавузни рекьидач» лу-
гьудай гафар гьахълубур я. Абурун 
тIварар эбеди яз несилрин сивера ва 
рикIера жеда. Чна Мамед Гьажиев 
хьтин баркаллу рухвайрин чешней-
ралди агалкьзавай несилдиз ватан-
пересвилин тербия гун важиблу я.

А.САФЕРБЕКОВ, 
УУП МО МВД России  Ахтын-

ский», капитан полиции                                                                       

Являясь участковым упол-
номоченным полиции 
МО МВД России «Ах-

тынский» по административному 
участку №3 села Ахты, на днях я 
выступил с отчетом о проделан-
ной работе перед населением. На 
административном участке про-
живает 2610 человек. На профи-
лактическом учете по разным кате-
гориям состоят 16 граждан. Из них 
один несовершеннолетний в ПДН; 
один родитель в ПДН; один ус-
ловно осужденный; трое больных 
наркоманией и алкоголизмом; три 

по категории административный 
надзор; один нарушитель обще-
ственного порядка; ранее судимые 
– 6. Подворными обходами охваче-
но 617 домовладения, осмотрено 
транспортных средств – 628; про-
верено владельцев оружия – 60. На 

территории обслуживания за ис-
текший период 2021 года состав-
лено 100 административных мате-
риалов, выявлено преступлений по 
ст.264.1 УК РФ. Главное в нашей 
работе – профилактика правона-
рушений. 

Во исполнение требований 
распоряжения МВД по Республике 
Дагестан за №1/97 от 13.01.2021г. 
«О мерах по пресечению загрязне-
ния питьевой воды» по инициативе 
МО МВД России «Ахтынский» 
на территории района проводятся 
субботники, приняты меры по 
устранению слива канализацион-
ных стоков в реки Самур и Ахты-
чай, в общественные поливные 

каналы. Нами были привлечены к 
административной ответственности 
по ст.8.2 ч.1 КоАП РФ владельцы 
домовладений, самозанятые лица, 
индивидуальные предпринимате-
ли и граждане, осуществляющие 
выброс бытовых отходов в неуста-

новленные места. Также во испол-
нение распоряжения МВД по РД за 
№1/2352 от 22.07.2020 г. «О допол-
нительных мерах по сокращению 
задолженности по транспортному 
налогу» до населения доводится 
информация о неуплаченной сумме 
данного налога.

Особенно остро сейчас стоит 
вопрос профилактики распростра-
нении новой коронавирусной ин-
фекции. Согласно Указа Главы РД 
за №96 от 23.10.2020 г. «О допол-
нительных мерах по предотвра-
щению распространения новой 
коронавирусной инфекции на тер-
ритории Республики Дагестан», 
сотрудниками УУП ежедневно 
при подворных обходах домовла-
дений, объектов торговли и му-
ниципальных объектов с населе-
нием проводится работа по разъ-
яснению важности соблюдения 
санитарных норм, обязательного 
ношения гигиенических масок 
для защиты органов дыхания и 
принятия профилактических мер 
по нераспространению коронави-
русной инфекции, за нарушение 
которых предусмотрена админи-
стративная ответственность по 
ст.20.6.1 КоАП РФ (ФЗ №99 от 
01.04.2020г.).

 Я с чувством большой благо-
дарности хочу отметить активную 
помощь, которую оказывается нам 
внештатными сотрудниками и на-
родными дружинниками. В даль-
нейшем к охране общественного 
порядка нужно привлечь еще боль-
ше представителей обществен-
ности. Обеспечить образцовый 
общественный порядок и пред-
упредить правонарушения можно 
только объединив усилия всех и 
каждого.

ГЛАВНОЕ – ПРОФИЛАКТИКА 
ПРАВОНАРУШЕНИЙ

Чи уьлкведа РФ-дин Госдумадиз сечкияр 
кьиле фидалди са вацралайни тIимил вахт ама. 
Исятда Дагъустандин избиркомди Госдумадиз 
депутатвиле кандидатар регистрация авунва. 
Алай йисуз сесер гун 3 юкъуз – 17-сентябрди-
лай 19-сентябрдалди кьиле фида. Политологри 
ва экспертри тестикьарзавайвал, сентябрдин 
сечкияр тарихда виридалайни конкурентный-
бур жеда. Сесер гун кьиле физвай гьалдал 100 
агъзуралай гзаф видеокамерайри гуьзчивал 
тухуда. Алатай сечкийрив гекъигун хьайитIа, 
им 2,5 сеферда гзаф я. Сечкийрин вахтунда гьар са участокда 2-3 виде-
окамера эцигда. Гуьзчивал вири 24 сятда тухуда ва ам 60 сятдилай гзаф 
вахтунда давам жеда. 

– 2021-йисан сечкийрал гуьзчивалдай региондин общественный 
Штабдин везифайрик сечкияр кьиле тухудайла агьалийрин законлу 
вири ихтиярар хуьн таъминарун акатзава. Чна и барадай гражданвилин 
обществодин институтрихъ ва политикадин объединенийрин векилрихъ 
галаз видеогуьзчивал тухудайла санал кIвалахунин гьакъиндай икьрар 
кутIунва, – къейдзава РД-дин Общественный Палатадин председателдин 
заместитель, сечкийрал гуьзчивалунин рекьяй региондин общественный 
Штабдин регьбер Буниямин Мегьамедова.

Алай йисуз Дагъустанда сечкийра иштиракун патал 27 кандидат – 
сечкидин са мандатдин гьар са округдай 9 кас регистрация авунва. 8-со-
зывдин Госдумадиз депутатвиле кандидатар 10-нумрадин Кефер патан са 
мандатдин сечкидин округдай, 11-нумрадин Центральный са мандатдин 
сечкидин округдай ва 12-нумрадин Кьиблепатан са мандатдин сечкидин 
округдай регистрация авунва. 

Къейдин, кандидатар политикадин 9 партиядай: «Сад тир Россия», 
«Гьахълу Россия – ватанпересар – гьахъвал патал», «КПРФ», «Родина», 
«ЛДПР», «Новые люди», «Яблоко», «Российская партия пенсионеров за 
социальную справедливость», «Российская экологическая партия «Зеле-
ные»» къалурнава. Винидихъ къейднавай вири партийри са мандатдин 
сечкидин гьар са округдай са кандидат къалурнава.

Алай йисан 30-июндиз РФ-дин Гьу-
куматдин Кьилин заместитель 
А.В.Новака тухвай совещанидин про-

токол уьмуьрдиз кечирмишун яз алай вахтунда 
РД-дин хуьрер тIебии газдалди тамамвилелди 
таъминарунин гьакъиндай саналди тир план-
график гьазурунин кIвалах тухузва. Чи райондай 
и план-графикдик Ахцегьрин, Луткунрин, Калу-

крин, Хкемрин, Чеперин ва Гъуьгъвезрин хуьрер кутунва. «Сельсовет 
Ахтынский», «сельсовет Луткунский», «сельсовет Хрюгский», «село 
Джаба», «село Калук» СП-рин кьилери догазификация тухун патал 
Ахцегьрин, Луткунрин, Калукрин, Чеперин, Хкемрин ва Гъуьгъвезрин 
хуьрерин агьалийривай арзаяр кIватIна талукь тир делилар (адресдин 
сиягь) «Ахцегь район» МР-дин администрациядиз ракъурун лазим я. 

Гьуьрметлу Ахцегьрин, Луткунрин, Калукрин, Чеперин, Хкемрин, 
Гъуьгъвезрин хуьрерин агьалияр! ТIалабзава алай йисан 24-августдалди 
хуьрерин администрацийрив и месэладиз талукь заявкаяр агакьара. 

ШАЗАНДАЛАЙ ХЕЙЛИН ГЗАФ



Постановлением Прави-
тельства РД от 12 мая 
2021 года № 103 пред-

усматривается оказание государ-
ственной социальной помощи на 
основании социального контракта 
на территории Республики Даге-
стан. Малоимущие семьи, прожи-
вающие в республике, получили 
возможность улучшить свое ма-
териальное благополучие, приняв 
участие в проекте «Социальный 
контракт».

Социальный контракт – это 

соглашение, которое заключается 
органами социальной защиты на-
селения с гражданами и семьями, 
доход которых ниже прожиточно-
го минимума, установленного в 
Республике Дагестан.

Согласно условиям соглаше-
ния, государство безвозмездно 
предоставляет денежные средства 
или иную помощь, а гражда-
не берут на себя обязательства 
улучшить материальное благопо-
лучие своей семьи. Главная цель 
социального контракта – создать 

для нуждающейся семьи или 
гражданина условия по выходу 
из трудной жизненной ситуации, 
в которой они находятся.

Государственная помощь мо-
жет быть оказана по четырем 
основным направлениям:

– помощь в поиске работы;
– помощь в открытии соб-

ственного дела;
– помощь на преодоление 

трудной жизненной ситуации;
– предоставление возможно-

сти ведения личного подсобного 
хозяйства.

Граждане, желающие принять 
участие в проекте «Социальный 
контракт», могут обратиться в 
органы социальной защиты на-
селения Минтруда РД по месту 
жительства. Дополнительная 
информация размещена на сайте 
Минтруда РД.

3 чин. ЦIИЙИ ДУЬНЬЯ 25-август, 2021-йис, №34
ГУЬРУЬШМИШВИЛЕР

ВАЖИБЛУ МЕСЭЛАЯР 
ВЕРЕВИРДНА

ЗАПРЕЩЕН ВВОЗ БОЛЕЕ 12 ТЫСЯЧ ТОНН 
РАСТЕНИЕВОДЧЕСКОЙ ПРОДУКЦИИ

О НАКОПИТЕЛЬНОЙ ПЕНСИИ В СИСТЕМЕ ОПС

ШАБАГЬАР ГАНА «СОЦИАЛЬНЫЙ КОНТРАКТ»

ЧИ КОРР.

И мукьвара машгьур обще-
ственный деятель, РФ-дин Госду-
мадин депутат, жумарт меценат Ма-
мед Магьарамович Абасов Ахцегь 
райондиз мугьманвиле атана ва, 
кьилди къачуртIа, Калукрин хуь-
руьн активдихъ галаз гуьруьшмиш 
хьана. И мярекатдал хуьруьнвияр 
патал важиблу месэлаяр веревир-

дна. Якъин хьайивал, алай вахтунда 
калуквийрик виридалайни пара хуь-
ре дугунардай яд бес тахьуни секин-
сузвал кутазва. Мамед Абасова вич 
райондин руководстводихъ галаз 
санал и месэладал машгъул хьун 
ва ам гьялиз куьмек гун хиве кьуна. 

Калуквийри меценатдивай хуь-
ре гьакI аялрин бахча эцигунин 
кардани куьмек тIалабна. Исятда 
школадилай виликан образовани-
дин идара и хуьруькай са шумуд 
километрдин яргъа ава. Ида чкадин 
агьалияр патал хейлин къулайсузви-
лер арадал гъизва. Мамед Абасова 

и месэладани абуруз жезмай кьван 
куьмек авун ва Калукрин хуьре 
типовой цIийи школа, гьакI аялрин 
бахча эцигунин месэла госпрограм-
мадик кутун патал чалишмиш хьун 
хиве кьуна.

Къвердавай гегьенш жезвай Ка-
лукар къе спортзалдикайни магьрум 
я. И месэла гьялунин гьакъиндайни 
калуквийри депутатдивай куьмек 
тIалабна. Жаваб яз меценатди 

къейдна хьи, «Демография» милли 
проектдай ва «Спорт – уьмуьрдин 
къайда я» федеральный проектдай 
Калукар ва мукьварив гвай са шу-
муд маса хуьр патал еке, умуми са 
спортзал эцигиз жеда. Абурун сер-
гьятра аваз агьалияр спортдин объ-
ектрал таъминарун патал пулдин 
такьатар чара ийизва. Агалкьзавай 
несилдин арада спорт ва уьмуьрдин 
сагълам къайда тухун машгьур 
авунин мураддалди Мамед Абасо-
ваз Калука футболдин майдан ва 
адан патав воркаут-майдан эцигиз 
кIанзава. 

Са кьадар вахт вилик Ахцегь райондин футболдин команда Дагъ-
устандин ЛФЛ-дин премьер-лигадиз экъечIна. Гьавиляй машгьур 
общественно-политический деятель Мамед Абасов ва раймуниципа-
литетдин руководстводин векилар и мукьва чи футболистрихъ галаз 
гуьруьшмиш хьана ва абуруз шабагьар гана. И серенжемдал М.Абасов 
рахана. Кьилди къачуртIа, ада къейдна: «Зак ва футболдал рикI алай 
вири ахцегьвийрик Ахцегь район футбол вилик тухунин рекьяй 
кIвенкIвечи жергейра хьуни еке шадвал кутазва. Куьне куь чешнедалди 
райондин агьалияр ва иллаки агалкьзавай несил спортдал машгъул 
хьунал ва уьмуьрдин сагълам къайда тухунал желбзава. Чун гьатта 
республикадилай къецепата авайлани, за ва чи хейлин маса ватанэгь-
лийри куьне иштиракзавай къугъунар сабурсузвилелди гуьзлемишиз 
жеда. Лап устадвилелди футбол къугъвазвай куьн Дагъустандин ЛФЛ-
дин премьер-лигадиз лайихлудаказ акъатнава. 

Куь районда махсус школаяр авачтIани, футбол вилик тухунин 
кIвалах хъсандиз тешкилнава. И кардай райондин регьберар гзаф 
сагърай! Исятда куь райондин 6 хуьре футболдин майданар эцигнава. 
Лап и мукьвара райондин руководстводихъ галаз санал чна муници-
палитетдин мад 3 хуьре спортдин ихьтин майданар эцигдайвал я. Чун 
гележегдин къугъунрани «Ахцах» командадин тереф хуьз гьазур я. Зун 
а кардихъ кIевелай инанмиш я хьи, куьне зирекдиз футбол къугъуналди 
гьамиша куь ватанэгьлияр хъсан нетижайралди шадарда».

Райондин регьберрин патай «Ахцах» командадин тренерриз ва 
футболистриз абуру къазанмишнавай еке агалкьун «Ахцегь район» 
МР-дин кьилин заместитель Вадим Агъасиева тебрикна. Ада ко-
мандадин регьбер Мегьамед Алишеваз, тренер Камиль Гьажиеваз 
ва командадин капитан Арсен Асаеваз пишкешар гана. В.Агъасиева 
гьакIни футболистриз куьмекар гунай Мамед Абасоваз рикIин сид-
кьидай чухсагъул малумарна.    

Марина МУРСАЛОВА, начальник отдела
Кавказского Управления Россельхознадзора

Кавказским межрегиональным Управлением 
Россельхознадзора с начала августа 2021 
года проконтролирован 

ввоз на территорию страны бо-
лее 12400 тонн свежих овощей и 
фруктов. В зону ответственности 
Управления по месту доставки на 
СВХ «Виадук» и железнодорож-
ную станцию Дербент поступило 
из Азербайджана и Ирана более 
-  909,7 т овощей (перца, чеснока, 
лука, огурцов, зелени и т.д.) и 
11490,9 т фруктов (нектарины, сли-
вы, черешни, абрикосы, персики, 
вишни и т. д.).

Госинспекторами Кавказского межрегиональ-
ного Управления Россельхознадзора не допущено 
к ввозу на территорию Российской Федерации 8 
товарных партий растениеводческой продукции из 
Азербайджана и Ирана, зараженных карантинными 
вредными объектами. 

В числе запретной продукции оказались три пар-
тии с подкарантинной продукцией: персики свежие 

в количестве – 39,83 тонны, одна партия нектарины 
свежие – 18,73 тонны, одна партия абрикосы – 17,2 
тонны из Азербайджана, а также одна партия перца 
свежего в количестве – 18,45 тонн и две партии не-
ктарины свежие – 36,9 тонн из Ирана.

Зараженная растениеводческая про-
дукция была обнаружена на складе 
временного хранения ЮТТ СВХ «ВИ-
АДУК»». Продукция следовала из 
Азербайджанской Республики и Ислам-
ской Республики Иран в Российскую 
Федерацию. Основанием для задержа-
ния стало заключение Дагестанского 
филиала ФГБУ "ВНИИКР", который 
подтвердил факт выявления каран-
тинных вредных объектов - восточной 
плодожорки (Grapholitha molesta), за-
падного (калифорнийского) цветочного 

трипа (Frankliniella occidentalis Perg.) и персиковой 
плодожорки (Carposina niponensis Wlsingham).

За нарушение ФЗ №206 "О карантине растений" 
владельцы грузов привлечены к административной 
ответственности по ст. 10.2 КоАП РФ «Нарушение 
правил ввоза и вывоза подкарантинной продукции». 
В отношении растениеводческой продукции принято 
решение о возврате грузов в страны экспортеры.

Г.АБДУЛКЕРИМОВ,
заместитель начальника  Управления
Пенсионного фонда  России в Республике 
Дагестан по  Ахтынскому району

Средства пенсионных накоплений форми-
руются:

У работающих граждан 1967 года рож-
дения и моложе – за счет страховых взносов, упла-
ченных работодателем в Пенсионный фонд России с 
2002 по 2013 года.

В 2014-2021 годах все страховые взносы рабо-
тодателей идут на формирование только страховой 
пенсии их работников; новыми взносами пенсионные 
накопления не пополняются;

У мужчин 1953-1966 годов рождения и женщин 
1957-1966 годов рождения, чьи средства пенсионных 
накоплений формировались в 2002-2004 годах;

Средства пенсионных накоплений, сформирован-
ные в указанный период, выплачиваются застрахован-
ному лицу при возникновении права.

В целях стабилизации миграционной ситуации, 
повышения эффективности борьбы, предупреждения, 
выявления и пресечения правонарушений и преступле-
ний в сфере миграционного законодательства в период 
с 18 по 27 августа 2021 года на территории Республики 
Дагестан проводится оперативно-профилактическое 
мероприятие «Нелегальный мигрант».

 Целью проведения данного мероприятия является 
пресечение незаконного привлечения и использования 
иностранных работников организациями (работода-
телями), перекрытия каналов незаконной миграции и 
торговли людьми, выявлению незаконно пребывающих 
иностранных граждан, обеспечения правопорядка и 
миграционной стабильности.

Во избежание недопущения нарушения гражда-
нами РФ, привлекающими к трудовой деятельности 
иностранных работников, а также иностранных 
граждан, проживающих на территории обслуживания 
с нарушением сроков пребывания и по недействи-
тельным документам, а также с неурегулированным 
правовым статусом, просим своевременно обратиться 
в миграционный пункт МО МВД России «Ахтынский»  
для обеспечения законного нахождения иностранных 
граждан на территории обслуживания и  осуществле-
ния иностранными гражданами законной трудовой 
деятельности. 

МО МВД России «Ахтынский» напоминает жите-
лям, что, осуществляя фиктивную регистрацию или 

постановку на учет иностранных граждан и лиц без 
гражданства, вы способствуете сокрытию совершения 
преступления. 

Уважаемые жители, кто располагает какой-либо 
информацией о незаконном проживании, пребывании 
или осуществлении трудовой деятельности иностран-
ных граждан или лиц без гражданства, просим Вас 
незамедлительно сообщить в дежурную часть отдела 
полиции по номеру 89288024753 или в миграционный 
пункт по номеру 8(87263) 23 0 13.

   Э.З.Пашаева,
начальник МП МО МВД России «Ахтынский».

ПРОЕКТ

Малоимущие семьи, проживающие в республике, получили 
возможность улучшить свое материальное благополучие.

  «Нелегальный мигрант»



Агьмед АГЬМЕДОВ,
Ахцегьрин 50-нумрадин 
ПЧ-дин начальник  

Алайди гатун вахт я. Гьава 
гзаф чимизва. Ихьтин 
гьалара бязи чкайра та-

марик, векьин майданрик цIаяр 
акатай дуьшуьшарни ава. Тамара 
пожарар гзаф дуьшуьшра хкадар  
тавунвай цIаяр  себеб яз арадал 
къвезва. Чими, кьуру ва гар квай 
гьава авайла тамара ва тIебиатдин 

хаталу чкайра цIаяр тавун теклиф-
зава. Эгер анра цIай хъувунин 
чарасузвал аватIа, бязи къайдай-
рал кIевелай амал авуна кIанда. 
Тама ва я тIебиатдал цIаяр анжах 
и кар патал тайинарнавай чкайрал 
хъувун лазим я. Ихьтин чка авачир 
дуьшуьшда цIай хъувун патал къа-
цу векь авай ва я къум квай чкаяр 
хкяна кIанда. 

Э ге р  ку ь н е  т а ма  ц I а й 
хъувунватIа, элкъвена са зур мет-
рдин мензилда цIай акатдай вири 

шейэр кIватIун чарасуз я. Ида 
цIай масанихъ чукIунин вилик пад 
кьадай мумкинвал гуда. Тама цIай 
хъийиз хьайитIа, хатасузвал хуьнин 
мураддалди патав са къапуна аваз 
бес кьадар яд ва цIай масанихъ 
физ хьайитIа, ам хкадардай тарцин 
кьуру хилер эциг. Елкайрин ва 
шамагъажрин патав цIаяр техйиз 
чалишмиш хьухь. Чпе кьуру ва фад 
цIай акатдай шейэр авай чкайрани 
цIаяр хъувун къадагъа я. Къейдин, 
цIай акатнавай кIарасар ачух чкай-
рал фад куда. Къай авай вахтунда 
цIукай хкатай кузвай цуьрцIер, 
пешер ва цIегьенар 10 метрдилайни 
гзаф мензилдиз тухун мумкин я. 
Ида ялав чукIуниз къуллугъдайдал 
шак алач. Гьавиляй абур гару тухун 
тавунал мягькем гуьзчивал ая. 
Тамуз фенвайла гьатта сигаретар 
чIугунни хаталу кар я. 

Гьаваяр чими тир вахтунда 
тама ачух цIукай менфят къачун, 
кьуру векьериз цIай ягъун, гъуьрчез 
фенвайла чпик фад цIай акатдай 
шейэр ишлемишун, автомашин-
рин бакра бензин цун, чпе кудайди 
цазвай машинрин патав сигаретар 
чIугун, тама шуьшедин бутулкаяр 
ва креяр тун (абурулайни ифена 
пешерик ва векьерик цIай акатун 
мумкин я) кIевелай къадагъа крар 
я. Чна вирибуру мукъаятвал сала-
матвилин замин тирди гьамиша 
рикIел хуьн иллаки важиблу я. Ида 
чун цIаяр кьунин дуьшуьшрикай 
умудлудаказ хуьда.  

МУКЪАЯТ ХЬУХЬ!

ЧИ МЕДЕНИЯТ

НЕСИЛРИН РИКIЕР
АМУКЬДА

З.ГЬ.ЭФЕНДИЕВ

Ш.А.МИРЗОЕВ,
алим

Дагъустандин халкьар чи 
чилин садвили, чIаларин 
мукьвавили, кьетIен 

милли къилихри ва виридалайни 
вилик сад тир культуради агудзава. 
Дагъустандин халкьари чпин куль-
турадиз «меденият» лугьузва. И 
гаф чна араб чIалай кьабулнавайди 
я. Дагъустандин медениятдик дегь-
замандилай эгечIна, чи йикъаралди 
Дагъустандин халкьари чпин гъиле-
ралди ва акьулдалди арадиз гъайи 
вири затIар, крар акатзава. Куьне, 
гьелбетда, Дагъустандин халкьари 
чпин бубайрин тарихдин яргъи 
рекье вуч арадал гъанатIа лагьана, 
фикирзава. Чи ата-бубайрилай 
арадал гъиз алакь тавур затIар, крар 
гьисабун чаз регьят я.

Яргъал асирра абуру дустви-
лелди санал яшамиш жедай дугъри 
адетар арадал гъана. Ингье абур: 
стхавилин адетар; мукьвавилихъ 
галаз алакъалу адетар; къуни-къун-
шидихъ галаз ислягьдаказ, арада 
меслят аваз яшамиш жедай адетар; 
яшдиз чIехибуруз, дишегьлийриз, 

зегьметчийриз гьуьрмет ийидай 
адетар; камаллу агъсакъалрин гаф, 
меслят пакдиз кьабулун ва хуьн; за-
йиф, чеб лап гьалдай фенвай ксарив, 
азарлуйрив гьуьрмет-хатурдивди 
эгечIун, абурун къайгъударвал авун 
ва масабур.

Жемятдин арада къайда хуьн, 
инсанри чеб дуьз кьиле тухун 
патал герек адетар (къанунар), 
дагъви намус, гьая хуьдай кодекс 
туькIуьрнава. Чи бубайри жув 
инсанрин арада кутугнаваз кьиле 
тухудай, датIана чна чеб кваз кьуна 
кIанзавай меслятар, девлетлу чIалар 
ва рахунин меденият яратмишнава. 
Дагъустандин халкьарихъ мехъ-
ерар кьиле тухудай, цIийиз хана, 
дуьньядиз атай аялар кьабулдай, 
халкьдин суварар, са квехъ га-
лаз ятIани (кардихъ, вакъиадихъ) 
алакъалу яз тухвана кIани, кьейиди 
кучудна, секинарунин адетар ава. 
Абуруз датIана фикир гузва ва абур 
тербиялу инсанри кьиле тухузва, 
вучиз лагьайтIа абуру вирида санал 
Дагъустандин халкьарин эдебдинни 
ахлакьдин, жув жемятдин, халкьдин 
лайихлу векил тирди къалурунин 
меденият арадал гъизва.

Смугъулви бажарагълу 
шаир ва таржумачи рагьметлу 
Мурсал Алпан (Мамеджафаров) 
райондин «ЦIийи дуьнья» га-
зетдин вафалу дуст ва куьмекчи 
тир. Авторди вичел чан аламаз 
редакциядиз гъайи и эсер, вучда 
кьван, гила, вич чахъ галамачир-
ла акъудзава. 

Ватанперес, женгчи шаир 
яз, лезги литературадин тарихда 
кьетIен гел тунвай Мурсал Ал-
панан экуь къамат ва таъсирлу 
эсерар несилрин рикIера эбеди 
яз амукьда.

Аламатдин заманаяр атанва,
Халкь-жемятдин илаж, мумкин

 атIанва.

Угърияр я гьуькуьмдарар Ватандин,
Чуьнуьхзавай чи девлетар

 «закондив».

Бегьер амач, – тухузва а «кьифери»,
Хелвет чIавуз, циф къалин тир 

йифериз.

Иесияр, – лежбер, фяле алцуриз,
Жибин, подвал, мешокарни

 ацIуриз…

Намус, къирет алуднава рикIелай,
Килигайла инсанар я винелай.

Ягъиз, рекьиз девлет патал чпи-чеб,
Кесиб халкьдин къачуз лянет, 

къаргъиш, себ.

Акъваз, Алпан, гьахьмир вун

 а арадиз,
Тефена тач вакIар чиркин кьарадиз.

Ша килигин кардин дибдиз кIевелай,
Дуьнья гьикI тир фад вахтара, эвела?!

Вучиз хьанай революция, –
 къаришугъ?!

Вири дуьнья какахьай бед 
цIай, шулугъ?

Гьа Сталинни, гьа Ленинни,
 Марксни,

Ни кваз кьазвай, гьисабзавай 
лагь кван ни, –

Кардин себеб – къанихвал
я инсандин,

Яб тагузвай къадагъадиз 
Кьуръандин.

Нефсигаррин финиф патал
 вягьтедай,

Дуьнья гьатда мад ивидин лахтада.

Мурсал АЛПАН

КЪУЛ ХУЬЗ ЭКЪЕЧI!
Фикирнай за: мад киххьидач шиирар,
Акъваз хьанач, – русвагьзава 

душманри.
Къул хуьз экъечI! Намердбур

 я девирар,
Иесияр чукурзава мугьманри:

Къавкъаз, къе ваз 
къурмишнава фронтар,

Ви халкьарин ягь, намусдик хкIазва.
Яракь авач, – гьахьняй хазва

 юкьван тар…
Халис яракь заз дармандай аквазва.

Ягьанатдал вегьенва къе халкьар ви,
Гуя абуру ваз кьегьалар ханачир…
Тарашзава алафар хьиз накьвар ви,
Шарвилини шейх Шамилни 

хьаначир?

Вучда чна тIуьна ихьтин фуакай,
Чак бубайрин иви, намус кумачни!
Регъуь жезва гьатта жуваз жувакай,
Къавкъазвийриз хъемеярни амачни!

Гагь зурунив, гагь «дуствилив»
 къакъудиз,

Фей несилри чаз тунавай къванерни.
Чи кьеняй чаз пачагь-хаин хкудиз,
Мез акъудна, атIуз туна ванерни.

На лугьуди тама авай гъуьрчехъан, –
Ягъиз гадриз гьахъ лугьузвай 

кьегьалар.
«Къуларикай» хуьрек 

ийир тIапIахъан,
Къуьл тарашна, чаз пайзава агъалар.

Элкъвенва чал и дуьньядин фасикьар,
ТIвар дегишиз чи хамуна акIанвай.
Чеб душманар, «дуствал» «ийиз»

 «тестикьар»,
Чи бедендал няс шире хьиз алкIанва.

Вучиз чна дустни душман кьатIузвач,

Чаз абурун дегишнава чкаяр.
Гьахьняй белки чи туруни атIузмач,
Жуван мука – чарабурун какаяр…

Куьз багьа туш чаз чи халис багърияр,
Са бубаяр, чаз ирс тунвай тарихда.
Дустар кьунва чун тарашдай угърияр,
Чи невейри нифретда чаз, синихда.

Кьве чин авай къачунва 
чун угърийри,

Гуьзет ийиз халкь гишила 
рекьир чIав.

Юкьва туна сиясатдин паруйрин,
Тарашна чун, гумукьнава

 са тIвар чав.

Вахтар фида, чахъ невеяр агъадач,
Куьз лагьайтIа, женгни саваш 

тухванач.
Эхир кьиляй кьукьмада чун акьада.
Яракь гваз чун майданда раханач…

Шаир-аскер савашдавай гьакьунин.
Дуьз гаф лугьун ви намусдин 

буржи я.
Сарраф я вун гьуькуьмдинни 

тахтунин.
Вав кас кьадач, а рекьяй вун 

гужлу я…

Къавкъаз къе ваз къурмишнава
 фронтар,

Ви халкьарин ягь, намусдик хкIазва.
Яракь авач, – за кхьизва экспромтар,
Халис яракь заз дарман яз аквазва…

…Фикирнай за: мад киххьидач
 шиирар,

Акъваз хьанач, – русвагьзава 
душманри.

Къул хуьз экъечI! Намердбур 
я девирар.

Иесияр чукурзава мугьманри.

КЪЕНИН ЙИКЪАЗ

И мукьвара 91 йисан яш-
даваз вичи виликдай яргъал 
йисара «Ахтынский» совхоздин 
кIвенкIвечи фяле яз кIвалахай 
Зейнал Гьасанович Эфендиев 
кечмиш хьана. Гьакъисагъ зегь-
метда къазанмишай агалкьунрай 
адаз Октябрдин революциядин 
(1977-йис), халкьарин Дуствилин 
(1986-йис) орденар, СССР-дин 
ВДНХ-дин къизилдин кьве ва 
гимишдин са медалар гана. Ам 
ДАССР-дин Верховный Со-
ветдин са шумуд созывдин де-
путатвиле хкяна. З.Эфендиев 
КПСС-дин Обкомдин членни тир. 
«Ахтынский» совхозда кIвалахай 
54 йисан девирда Зейнал Эфен-
диев садрани больничныйдиз 
экъечIнач. Планар 400-450 про-
центдин тамамарун ам патал 
къайда тир. Вад йисан план ада 
кьве йисан къене тамамардай. 
Гьакъисагъ зегьметчи ва лап 
хъсан къилихрин инсан яз хьайи 
З.Гь.Эфендиеван экуь къамат гьа-
мишалугъ яз чи рикIера амукьда. 
Чна адан хизандиз ва мукьва-
кьилийриз, дериндай хажалат 
чIугуналди, башсагълугъвал 
гузва. Рагьмет хьурай вичиз!

М.А.ЖАЛИЛОВ

19-августдиз 92 йисан яшда-
ваз Самур дереда сифте пеше-
кар шикилчи (фотограф) хьайи 
Мурадин Абдулгьалимович 
Жалилов кечмиш хьана. Ада 
1949-йисалай 1992-йисал къве-
далди гьакъисагъвилелди Ах-
цегьрин КБО-да кIвалахна. Чна 
рагьметлудан хизандиз ва мукь-
ва-кьилийриз, дериндай хажалат 
чIугуналди, башсагълугъвал 
гузва. Рагьмет хьурай вичиз!

Райондин «ЦIийи дуьнья» газетдин редакциядин къуллугъчийри 
Мурсалов Рашидаз мукьва-кьили 

ЭМИРОВА САГЬИБАТ
вахтсуздаказ кечмиш хьуниз килигна, дериндай хажалат 

чIугуналди, башсагълугъвал гузва. Рагьмет хьурай вичиз!


